
Aallaqqaasiullugu Naalakkersuisut sinnerlugit ajuusaarutigissavara, 2. januar 2008 nu-
natsinni ilinniartitaanerit pillugit nalilersuinernut tunngasumik apeqquteqaatinnut akissut-
sinni Piareersarfiit ilaanngimmata.   

luunniit ilaa ilinniartitsisuusartunik 68-inik sulisoqarput. Taakkua ilaat ilinniartitsisutut ilin-
niarsimasuupput, aammalu sumiiffimminni atuarfimmi aamma ilinniartitsisuullutik, allallu 
inuussutissarsiutinut ilinniagaqarsimallutik allatulluunniit tunuliaqutaqarlutik.  
 
Inuit Piareersarfinnut saaffiginnittartut assigiinngitsunik pisariaqartitsisuusarput. Ilaat 
suliffeqalernissaminnut piareersimasarput, suliffissamillu innersuutiinnagassaallutik, ilaat 
kommunini FSA aammalu FSUA-ni pikkorissarnernut innersuutassaasarlutik, imaluunniit 
inuttut ineriartornermut pikkorissagassaasarlutik. Kiisalu aamma ilaqartarput 2007-imi 
pilersinneqartuni ingerlaqqittuni inuussutissarsiutinut ilinniartitaanernut pikkorissartitsi-
sarnerni (AEU-mi) peqataasartunik.  
 
Kingulliullugit taaneqartuni pikkorissarnerni atuartitsineq Piareersarfinni ilinniartitsisuusar-
tunit ingerlanneqartarpoq, pingaarnertullu peqataasut matematik-imi, kalaallisoornermi, 
danskisoornermi aammalu tuluttoornermi piginnaasaannik pitsanngorsaaniarnermik siu-
nertaqartarlutik.  
 
AEU-mi pikkorissartitsisarnerit imarisaasigut inunnillu ineriartortitsinermi pitsan-
ngorsaaviginiarlugit, 2007-imi ingerlaqqiffiusinnaasunik pikkorissartitsinernik ilinniartitsi-
suusartunut aaqqissuussisoqarpoq, taakkunanilu ilinniartitseriaatsit ilinniartitsissutinillu 
toqqartuisarneq pingaarnertut sammineqarluni.  
 
Naalakkersuisut illit nalilersuinerit isumaqatigilluinnarpaat, nunatsinni sumiiffinni assigiin-
ngitsuni ingerlalluartunik Piareersarfeqartariaqarnerput pillugu, ilinniartitaanerit iluatsin-
nissaat siunertaralugu. AEU-mi ilinniartitaanerit, kiisalu pikkorissaanerni atuartitsisarnerit 
ingerlaavartumik nalilersorneqartassapput, soorluttaaq aningaasanut inatsimmi immik-
koortitsisoqarsimasoq Piareersarfiit ikiorsertariaqalerfiisigut kommuninit sanilerisaniit 
imaluunniit Namminersornerullutik Oqartussaniit ikiorserasuarneqarsinnaanerat eqqar-
saatigalugu.  

